
هونه‌رمه‌ندان پشتیوان و 
پاڵپشتی پێشمه‌رگه‌ن
وه‌ك هه‌موو چین و توێژه‌كانی دیكه‌ی گه‌لی كورد، هونه‌رمه‌ندانیش هه‌میشه‌ پشتگیری و پاڵپشتيی 
خۆیان بۆ هێزی پێشمه‌رگه‌ی كوردستان ده‌ربڕیوه،‌ چ به‌ گۆرانی و سروود، یان به‌ چوونه‌ پاڵ پێشمه‌رگه‌ 
و هه‌ڵگرتنی چه‌كی شه‌ره‌ف و كوردایه‌تی. له‌و هێرشه‌ دوژمنكاريیه‌ ناڕه‌وایه‌ی كه‌ ئێستا له‌لایه‌ن هێزه‌ 
تیرۆریسته‌كانەوە دژی كوردستان و ده‌ستكه‌وته‌كانی به‌رده‌وامه‌، هونه‌رمه‌ندانیش هه‌ڵوێستیان هه‌بووە، لێره‌دا راو 
بۆچوون و په‌یامی ژماره‌یه‌ك له‌ هونه‌رمه‌ندانی كوردستان ده‌خه‌ینه‌ڕوو.

عومه‌ر گوندی: كاره‌ساتی ‌شنگاڵ دڵی هه‌موو كوردێكی خه‌مبار كرد
ش������نگال خه‌می خسته‌ نێو دڵی هه‌ر كوردێك له‌ هه‌ر شوێنێكی ئه‌م جیهانە بێت، من وه‌ك هونه‌رمه‌ندێك به‌ ئه‌ركی 
سه‌رش������انی خۆمی ده‌زانم، هاوكاری برایانمان بكه‌ن، له‌ هه‌مان كاتدا پاڵپش������ت و پش������تیوانی هێزی پێش������مه‌رگه‌ی 
كوردس������تان بین بۆ رووبه‌ڕووبوونه‌وه‌ی دوژمنانی كوردس������تان و تیرۆریستان و پاراستنی خاكی پیرۆزی كوردستان، 
بۆیه‌ سروودێكی كۆنی هونه‌رمه‌ند دڵگه‌شم نوێ كردۆته‌وه‌ و پێشكه‌شی پێشمه‌رگه‌ی كوردستانی ده‌كه‌م، له‌ هه‌مان 
كاتدا به‌رنامه‌ تایبه‌تییه‌كه‌ی خۆم )موزیك ش������ۆ( له‌ كه‌ناڵی وار تایبه‌ت كردووه‌ به‌ پشتیوانیكردن و پاڵپشتیكردن له‌ 
هێزی پێشمه‌رگه‌ی كوردستان و ئه‌و هونه‌رمه‌ندانه‌ی كه‌ به‌شداريی به‌رنامه‌كه‌م ده‌كه‌ن، زۆربه‌ی كاره‌كانیان گرێدراوه‌ 
به‌ پێش������مه‌رگه‌ بۆ ئه‌وه‌ی به‌ هه‌موو لایه‌ك وره‌ی پێشمه‌رگه‌ به‌رز بكه‌ینه‌وه‌ و به‌ هونه‌ری خۆمان ئێمه‌ش به‌شداریمان 

له‌ پاراستنی كوردستان هه‌بێت.

نه‌تالیا: ئێمه‌ به‌ هه‌ست و دڵ له‌گه‌ڵ ئێوه‌ین
هێرش������ه‌كانی ئه‌م دواییه‌ی تیرۆریس������تانی داعش بۆ س������ه‌ر سنووری كوردس������تان هه‌موومانی نیگه‌ران كرد، به‌ڵام 
ئومێدمان به‌ هێزی پێش������مه‌رگه‌ و گه‌لی كوردس������تان زۆر پته‌و بوو، به‌وه‌ی كه‌ ده‌توانن چۆن له‌ رابردوو و به‌ درێژایی 
مێژوو س������نوور و خاكی كوردس������تانیان پاراستووه،‌ ئه‌م جاره‌ش به‌ هه‌مان هێز و وره‌ی پۆڵایینه‌وه‌ دژی ئه‌م دوژمنانه‌ی 
مرۆڤایه‌تی ده‌وه‌س������تنه‌وه‌ و كوردس������تان ده‌پارێزن و دوژمنان سه‌رشۆڕ ده‌كه‌ن، پێشبینییه‌كانی ئێمه‌ له‌ جێی خۆی بوو، 
پێش������مه‌رگه‌ی كوردستان ئه‌و ئه‌ركه‌ پیرۆزه‌ی له‌سه‌ر شانی بوو، جێبه‌جێی كرد. راسته‌ ئێمه‌ له‌ ئێوه‌ دوورین، به‌ڵام دڵ 
و هه‌س������تمان له‌ كوردس������تانه‌ و له‌گه‌ڵ ئێوه‌یه‌، هاوخه‌می برایانمانین كه‌ له‌ شنگاڵ و ناوچه‌كانی دیكه‌ی كوردستان 
رووبه‌ڕووی توندوتیژی و دڕه‌نده‌ترین دوژمنی مرۆڤایه‌تی و میلله‌تی كورد بوونه‌وه‌ و كاره‌س������اتێكی جه‌رگبڕیان له‌و 
ناوچانه‌ ئه‌نجامدا، بێگومان به‌م كاره‌یان س������ه‌لماندیان كه‌ تا كورد هه‌بێ، دوژمنه‌كانی به‌ هه‌موو ش������ێوه‌یه‌ك هه‌وڵی 
له‌ناوبردنی ده‌ده‌ن، به‌ڵام وه‌ك هه‌میش������ه‌ خه‌یاڵیان خاوه‌. به‌ یه‌كگرتوویی كورد و پته‌وكردنی یه‌كڕیزی كوردان، ئه‌گه‌ر 
دوژمن چه‌ند به‌هێز بێت و ده‌یان پیلانی دیكه‌ش بۆ له‌ناوبردنی ئێمه‌ دابنێت و هه‌وڵی جێبه‌جێكردنی بدات، سه‌ركه‌وتوو 
نابێ������ت، یه‌كگرتنی ریزه‌كانمان چاوی دوژمنان كوێر ده‌كات و دڵ������ی ئێمه‌ و نه‌وه‌كانی داهاتووش خۆش ده‌كات، بۆیه‌ 

پێویسته‌ به‌ هه‌موو شێوه‌یه‌ك ریزه‌كانی میلله‌ته‌كه‌مان له‌ هه‌موو پارچه‌كانی كوردستان پته‌و بكه‌ین.

مه‌له‌ك: هەر چی بكەوێتە سەر شانم بۆ هاوكاریی برا پێشمەرگەكانمان ده‌یكه‌م
خۆشحاڵم، كە برا پێشمەرگەكان و هێزەكانی دیكەی نیشتمان دەستیان لە ناو دەستی یەكە و بە یەكەوەن لە خەباتی نەتەوەیی، سڵاویان 
لێ دەكەم. نیگەرانیشم بۆ خەڵكی بێگوناهی شنگال، كە ڕووبەڕووی ئەو كۆمەڵكوژییەی دەستی رەشی تیرۆریستان بوویەوە.سەركەوتن 

بۆ هەموو گەلی كورد دەخوازم. من وەكو مەلەك هەر چی بكەوێتە سەر شانم بۆ هاوكاریی برا پێشمەرگەكانمان ئامادەم بیكەم.
بیرۆكەم هەیە بۆ پێشمەرگە و سەرجەم ئەو بارودۆخەی لە پارچەكانی تری كوردستان وەكو رۆژئاوا لە پڕۆژەیەكی هونەریدا هەموویان 

كۆ بكەمەوە، چونكە ئەوەی لە كوردستان بۆ كوردان ڕوو دەدات سەرهەڵدانێك و بەرخودانێكە.
 هونەرمەند زمان و ئازار و ناخۆشیی گەلی خۆیەتی، بە هونەرەكەی خۆی دەبێت پاڵپشت بێت و ورەی خۆڕاگری بدات بە پێشمەرگە، 

هونەرمەند رۆڵێكی زۆر گرنگ دەبینێ بۆ وڵاتەكەی و دەبێت هانی وڵاتپارێزی بدات..

گه‌زیزه‌: ئەمڕۆ سنوورێک چاوی لە هەڵمەتی شێرانەی تۆیە
ئەمڕۆ خاکەکەم، وڵاتەکەم، پێشمەرگەیە و تەنیا ناوی پێشمەرگەیە لە دوای هەموو وشەکان و لە سەرەتای هەموو وشەکان 
تەنیا ئەتۆی وێردی سەر زمانی هەمووانی، ئەمڕۆ سنوورێک چاوی لە هەڵمەتی شێرانەی تۆیە براکەم، کوڕەکەم، ئەمڕۆ 
خوێنی شەهیدەکانمان جارێکی تر لەگەڵ قەڵەمی دەست و پەنجەت سنوورەکان دەنەخشێنێ، ئەتۆی کلیلی دەروازەی ماڵە 
داخراوەکانت کردووە بە بەر پشتوێنی ماندوویەتیدا. ئەوان زۆر بە پەلە باوەشی پڕ لە ترسی نائومێدییان کرد بە منداڵەکانیاندا 
هێرشی  بۆ  هاوار  و  رادەکەن  هەر  ئێستا  تا  ئەوان  بگرنەوە،  ماڵەکانیشیان  ئاوی  نەکەوتن  فریا  تەنانەت  دەرەوەو  هاتنە  و 
گورزوەشێنی تۆ دەکەن، تا بیانگەڕێنیتەوە ناو ماڵەکانیان، بە تەنیا چاوی پر لە تۆڵەی تۆ دەتوانێت چاوی چاوەڕوانی 
دایکانی دەست بە ئەژنۆ لێک بنێت، ئێمە ئەمڕۆ قسەی سەر زار و ناو دڵ و خەوی بێ خەوی شەوانمان بەتەنیا تۆی، 
ئەی گەورەترین ئومێدی جەستەی ئەم خاکە بریندارە، ئەو خاکەی کە هەر جارەی دوژمنێک بە زەبری بەرژەوەنديیەکانی 
خۆی دەیەوێت لە گرێژنە دەری بێنێت، که‌چی تۆی پڕ لە هێز،، تۆی بوێر و تۆی خاوەن مێژوویەکی سەروەری و پڕ پڕیت 
لە هەڵمەتی بەرەنگاربوونەوە، ئێوە قوتابی و نەوەی ئەو پێشمەرگانە بوون، کە لە زیندانەکانی دوژمنی بەعسی خوێنڕێژدا 
لەپێش ئەوەی پەتی سێدارە بکەنە ملیان لەسەر دیواری زیندانەکان سروودی ئازادی بۆ نیشتمانیان دەنووسيیەوە، لە دەوری 

دەست و تفەنگتان گەڕێم، نەکەن ئومێدی چاوانی پڕ لە هیوای منداڵە چاوگەشەکان ببڕن!

حه‌س������نا مه‌ته‌ر: له‌ لوبنانه‌وه‌ هاتووم تاكو سڵاوی خه‌ڵكی 
وڵاته‌كه‌متان پێ رابگه‌یه‌نم

رۆژی پێنج ش������ه‌ممه‌ 21.8.2014 كچ������ه‌ هونه‌رمه‌ندی 
لوبنانی حه‌سنا مه‌ته‌ر به‌ یاوه‌ريی شاندێك سه‌ردانی میحوه‌ری 
مه‌خموورو گوێڕی هێزی پێش������مه‌رگه‌ی كوردستانی كردو 
له‌لایه‌ن به‌رپرس������ان و فه‌رمانده‌و پێشمه‌رگه‌كانی سه‌نگه‌ر به‌ 
گه‌رمی پێش������وازی لێكرا. كچه‌ هونه‌رمه‌ن������د له‌ لێدوانێكدا 
س������ه‌باره‌ت به‌م س������ه‌ردانه‌ گوتی: »وه‌ك ئه‌ركێكی ئه‌خلاقی 
سه‌رش������انم به‌ پێویس������تم زانی كه‌ س������ه‌ردانی پێش������مه‌رگه‌ 
قاره‌مانه‌كانی كوردس������تان بكه‌م، ك������ه‌ گیانی خۆیان ده‌كه‌نه‌ 
قوربانی بۆ ئه‌وه‌ی ئێمه‌ له‌ ئاس������ایش و سه‌قامگیری بژین، 
حه‌زم كرد له‌ نزیكه‌وه‌ بیانبینم و سوپاس������گوزاری خۆمیانی 
پێ رابگه‌یه‌نم و ده‌ستخۆشییان لێ بكه‌م، بۆ ئه‌و سه‌ركه‌وتنه‌ 
مه‌زنان������ه‌ی به‌س������ه‌ر تیرۆریس������تان تۆماریان ك������ردووه‌، ئێوه‌ 

رووبه‌ڕووی ده‌وڵه‌تێكی تیرۆریس������تی ده‌بنه‌وه‌، ئێوه‌ له‌ جیاتی 
هه‌موو جیهان دژی تێكده‌ران ده‌جه‌نگن و شه‌ڕی چەسپاندنی 
ئاش������تی و ئازادی ده‌كه‌ن، ئه‌وه‌ش سه‌ربه‌رزییه‌كی مه‌زنه كە‌ 
مێژوو بۆ پێش������مه‌رگه‌ی كوردستان تۆماری ده‌كات. من له‌ 
لوبنانه‌وه‌ هاتووم تاكو س���ڵ��اوی خه‌ڵك������ی وڵاته‌كه‌متان پێ 
رابگه‌یه‌نم، ماوه‌یه‌ك پێش ئێس������تاش س������ه‌ربازانی لوبنانی له‌ 
ناوچه‌ی عه‌رس������ال به‌ره‌نگاری چه‌كدارانی توندڕه‌و بوونه‌وه‌، 
ئه‌وانیش وه‌كو پێشمه‌رگه‌ی كوردستان گیانی خۆیان فیدای 
خ������اك و نيش������تمان و هاووڵاتیان ده‌كه‌ن، بۆی������ه‌ جێی ئه‌وه‌یه‌ 
به‌هه‌موومان پش������تگیرییان بكه‌ین«. زیات������ر گوتی: »ئه‌و 
ش������ه‌هیدانه‌ی گیانی خۆیان بۆ خاكی كوردستان به‌خت كرد 
هه‌رده‌م له‌ دڵ و ده‌روونمانن و ئه‌وان زیندوون و نامرن، دوعاش 
بۆ برینداران ده‌كه‌ین به‌ زووترین كات چاك ببنه‌وه‌و بگه‌ڕێنه‌وه‌ 

به‌ره‌ی پارێزگاریكردن له‌ شه‌ره‌ف و خاكی نیشتمان«.

شەیما جاف: رۆحم قوربانی پێشمەرگە بێت
هەموو كات گوتوومە: رۆحم قوربانی پێش������مەرگە بێت، ئێمە پێویس������تە هەموومان بە س������ەرجەم چین و توێژەكان ئاگاداری 
براكانمان بین لە پاراس������تنی خاكەكەمان لە دوژمنان، ئەركە لەس������ەر ئێمەی هونەرمەندان و میدیاكاران كە لە لای خۆمانەوە 
وزەی خۆڕاگری بە هێزەكانی پێش������مەرگە و هێزەكانی دی كە لە بەرەكانی شەڕن بدەین، هیوادارم بە زووترین كات هێزەكانمان 

سەركەوتنی گەورە بۆ كوردستان بەدەست بهێنن. 
دەمەوێت ئەوەش بڵێم، كورد تا ئێس������تا س������ێ كارەساتی گەورەی لە میژوودا هەبوو، یەكەمی لە تاوانی ئەنفال و كیمابارانی 
هەڵەبجە، دووەمین كۆڕەوی خەڵكی كوردس������تان لە س������اڵی ١٩٩١ بۆ وڵاتانی دراوسێ، سێیەمین، ئەو ئاوارەبوونە بۆ چیای 

شنگال كە برا و خوشكانی ئێزدیمان ئاوارە بوون. 

دلبەر جزیری: ئەركێكی نەتەوەییە بۆ خاك و نیش������تمان 
بجەنگین

ئامادەم شان بە شانی برا پێشمەرگەكانم، چەك هەڵگرم 
و داكۆكی لە دۆزی گەلەكەم بكەم، وەك ئەوەی ئێس������تا 
براكانمان خوێن دەبەخشن بۆ ئازادی و بەردەوامبوونی ئەو 
س������ەقامگیرییەی باڵی كێشاوە بەسەر هەرێمی كوردستان 
و بووەتە لانەی پێكەوەژیانی گش������ت ئایین و نەتەوە جیا 
جیاكان، بۆیە لەو س������ۆنگەوەیش من وەك هونەرمەندێك، 
ئامادەم ب������ۆ بەرگریكردن لە خاكی پیرۆزی كوردس������تان 
و هێنان������ەدی خەونە ل������ە مێژینەكەمان چ������ەك هەڵگرم 
و بەرامب������ەر ب������ە دوژمنانی كورد بوەس������تم، كە ئەمەیش 
ئەركێكی نەتەوەییە بۆ خاك و نیشتمان بجەنگین بۆ ئەوەی 
بگەین بەو خەونانەی كە دەمێكە قوربانی بۆ دەدەین. دەبێ 
بۆ هەموو دنیا روونبكەینەوە، كە ئەو گەشەس������ەندنەی لە 
باشووری كوردس������تان دەبینرێ، بە ئاس������انی نەهاتووەتە 
ئ������اراوە، بەڵكو ب������ە رووبارێك خوێنەوە گەیش������تووین بەو 
گەشەس������ەندنەی كە س������اڵانە هەزاران گەشتیار ڕوو لە 
پایتەخ������ت دەكەن و لە نزیكەوەیش بە كەلتوور و هونەری 
رەس������ەنی كوردی ئاش������نا دەبن و پ������ەڕاوی زۆربەی 
هونەرمەندە رەس������ەنەكانیش هەڵدەینەوە، لە پاڵ كارە 
هونەرییەكانیان خۆشەویستی وڵات دەبینین، دلبەر 
لە درێ������ژەی ئاخافتنەكەیدا جەختی لە »ئافرەتان 
ساڵانێك ش������ان بە شانی پێشمەرگە قارەمانەكاندا 
چەكیان هەڵگرتووە، لە پێشەوە سەنگەردابوونە بۆ 
بەرگریكردن لە خاك و نیش������تمان و گەیشتن بە 
خەونی سەربەخۆیی«. گوتیشی: »بەنیازم لە 
ئایندەیەكی نزیكدا بەرهەمێكی هونەری نوێی 
خۆم ل������ە رێگەی میدیاكانەوە ب������ە هەوادارانم 

ئاش������نا بكەم، ك������ە بریتی دەبێت، ل������ە گۆرانییەك، كە بە 
س������تایلێكی مۆدێرن كاری بۆ دەكەم، دەبێتە بەرهەمێكی 
ناوازە لە كارە هونەرییەكانی من. كاتێك باوكم پێشمەرگە 
بوو، یاوەری »بارزانيی نەمر« بوو، هەمیشە ئامۆژگاری 
دەكردین، كە خاكپەرست بین و نیشتمان لەسەرووی هەموو 
جوانییەكان������ی ژیانەوە دابنێین، كاتێ������ك ئەویش لە ژیاندا 
نەما، وەك زەنگێك هەمیش������ە قس������ەكانی دێتە بەرگوێم و 
دەمەوێ وتە و قس������ەكانی ئەو لەبیر خۆم نەبمەوە، خوێن 
ببەخشم بەو كەسانەی كە ژیانیان دەكەن بە قوربانی ئێمە و 

پارێزگاری لە گەل دەكەن«.

حه‌مه‌ ره‌ئوف كه‌ركووكی: یه‌كڕيزی بپارێزین، سه‌ركه‌وتنی گه‌وره‌ به‌ ده‌ست ده‌هێنین
 هەمیشە پێشمەرگە سومبولی سەركەوتن بووە لە شۆڕش و بەرەنگاریدا و بەرامبەر داگیركەرانی كورد، هەر لە 
سایەی ئەوان و خوێنی شەهیدان، ئەمڕۆی ئارام و دیموكراسییان بۆ دروست كردین. دیارە ماوەیەكە رووبەڕووی 
شەڕی تیرورستانی داعش بووینەوە، دەیانەوێ پێشكەوتن و ئارامیی كوردستان تێك بدەن، كە چاویان پێی هەڵنایێ، 
دڵنیام هەر شكستخواردوو دەبن، ئەگەر یەكڕیزی و ئینتیما و دڵسوزیمان بۆ خاكی كوردستان بپارێزین، سەركەوتنی 

گەورە بەدەست دەهێنین.

شانۆ و ژیاریی

لەب������ەردەم  ك������ورد  گەل������ی  ك������ە  لەس������اتەوەختێكدا 
رووبەڕووبوونەوە  چارەنووسسازدایە،  رووبەڕووبوونەوەیەكی 
لەسەر چەندین ئاست و رەهەندی جودا جودا، ركابەرایەتییەك 
لەگەڵ خ������وددا پێش ئەوانی تر، چەردەیەك لە پرس������یارە 

ژیارییەكان بەدوای یەكدا دێنێ:
*ئای������ا لەتواناماندایە بەهاكانی لێبوردەیی و پێكەوژیان 
و بونیادنان������ەوە س������ەربخەین وكۆمەڵگەیەكی دیموكراتی 

مەدەنییانە بهێنینە ئاراوە؟
*كۆمەڵگ������ەی مەدەنی چۆن وبەچ������ی دادەمەزرێت و 

دەكارێت؟
*ئ������ەی رۆڵی رۆش������نبیری بەگش������تی و)ش������انۆ(لەم 

پرۆسێسەدا چییە؟
لەبەراییەكان������ی س������ەرهەڵدانییەوە )ش������انۆ( لەگ������ەڵ 
دیموكراس������یدا لەدایك بووە، لە تەك پێشكەوتنەكانی باری 

ژیانی شارستانی مرۆڤایەتیدا هاوئاست بووە.
گەر لەس������اتە درەوشاوەكانی مێژووی ئەم هونەرە دێرینە 
بڕوانین، ئەوا بێشك هەمان لاپەڕە رووناكەكانی شارستانیەت 

بەدی دەكەین. چونكە هەمیش������ە شانۆ بەرجەستەی ساتە 
درەوشاوەكانی شارستانیەت بووە. بۆیە دەبێت ئەم راستیەش 
ئەو بڕوایەمان لەلا س������ەقامگیر بكات، كە ئەس������تەم نییە 
لەقۆناغێكی مێژوویی وەك ئەوەی ئێس������تای كوردستان، 
ش������انۆكاری ك������ورد بتوانێت ب������ە پەیڤی راس������تگۆیانەو 
بوێرێك ك������ە زادەی حەقگۆیی بێ������ت و ئیرادەیەكی پتەو 
بۆ داهێن������ەران، رۆڵێكی گەورە بگێڕێت لەسەرخس������تنی 
ئاواتەكان������ی گەلەك������ەی و ببێتە بێگەردتری������ن ئاوێنەی 
تیش������كدەرەوەی مژارەكانی ژیانی.لەم پێناوەشدا هەرچۆن 
ئەركی حكومەتی كوردستانە لە پرۆسەی بەمەدەنیكردنی 
كۆمەڵگ������ەدا درك بە بایەخ و بەه������ای ئەم هونەرە مەزنە 
بكات و زەمینەی راس������تەقینە بۆبرەوپێدانی بڕەخسێنێت، 
ئەركی ش������انۆكاران و بەڕێوەبەرایەتییەكانی شانۆو گروپە 
پەیوەندیدارەكان������ی دیكەی  دام������ەزراوە  ش������انۆییەكان و 
كوردستانیش������ە: نەخشەڕێگەیەكی ئەوتۆیان بۆ كاركردنی 
ش������انۆكەیان هەبێت و بەرچاوی������ان روون بێت دەرهەق بەو 
رۆڵەی كە دەبێت بیگێڕێن و ئەو پرس و پرس������یارانەی كە 
بەردەوام لە پرۆژەكانیاندا بیورووژێنین، هەڵبەتە پەیوەندی 
نێوان جەماوەر و شانۆكەشمان لە بەرئەنجامی ئەو روانینەوە 

سەرچاوەدەگرێت وگەشەدەكات. 
بێشك تا حكومەتێكی تەكنۆكرات و كەشوهەوایەكی تەواو 
دیموكراسی لەئارادا نەبێت، مەحاڵە ئەو ئەركە بەجێبگات و 
كۆمەڵگە هەنگاوەكانی بەرەو بەمەدەنی بوون هەڵبهێنێت. 
چونكە پرۆسێس������ەكە دیالیكتیكییەو  بۆ جەمسەرەكانی 
هاوكێشەكە پەیوەستن بە یەكەوە. دیارە گەشەسەندنی شانۆ 
و رۆشنبیریی مەرجن بۆگەشەس������ەندنی شارستانی هەر 
كۆمەڵگەیەك، ش������انۆیەكی نوێ و رۆشنبیرییەكی نوێ، 
بونیادێك������ی ژیاریی نوێ دێننە ئ������اراوە، ئەوەی درك بەم 
راس������تیەش نەكات، بێگومان كورتبی������ن و ناحاڵییە. بۆیە 
ئومێدمانە میكانزمەكانی كارابوونەوەی ش������انۆو لەژیانی 
تاكی ك������ورددا و دەربازبوونی لەو چوارچێوە ئیعلامییەی 
كە لە میانەی فیس������تڤاڵەكانەوە پێ������ی لەقاڵبدراوە بەرەو 
داڕش������تنەوەی بەخشش������ەكانی ش������انۆكارانی كوردستان 
لەنێو پرۆسەیەكی شارس������تانی راستەقینەدا بە ئاراستەی 
بونیادنانەوەیەكی تازە بۆ س������ێكتەرێكی گرنگی كولتوورو 
رۆشنبیریی كۆمەڵگەی كوردی، ئەو كۆمەڵگەیەی كە روو 
لە ئاوەدانی و پێشكەوتن و خۆشنوودی هاوڵاتییەكانیەتی. 
بەڵك������و تا زووە بتوانین لەرێگەی ئەم هونەرەەوە بەگەلانی 
دونیا هاوتا ببینەوەو بەشارستانیبوونمان لە میانەی ئەم كایە 
ژیارییەدا بسەلمێنین، چونكە دڵنیام شانۆكارانی كوردیش 
وەك هاوەڵانیان لە جیهاندا خواستی دەسەڵاتی ژیان جوانتر 
دەكەن و خاوەنی ئەو ئەڤینە هەمیشەییەن كە چراكانی شانۆ 
دەینوێنێ و لەبەر رۆشناییەكەیدا نەنگی و نادادپەروەری 
و دیاردە بەدەكانی دواكەوتن و ستەم و گەندەڵی وجەهل و 

نەفامی رووتدەبنەوەو شەرمەزاردەكرێن.

ئەرسەلان دەروێش


